ImiNgeni emiKhulu (isiQendu 1/3) | "Ukudayivela ezantsi usuka phezulu" | IiMbono eziBaluleke gqitha — uMboniso kaMojo

Awu! … lixesha lasehlotyeni eli! Isikolo sasisele siphumile, yaye uMojo wayephila ubomi bobumnandi nolonwabo kwade ngenye imini kwafika uKatie neendaba ezimnandi kakhulu.

“Mojo, idama lokuqubha livuliwe!!” wavakala esitsho.

UMojo wayelithanda idama lokuqubha lasekuhlaleni. Esadada kamyoli neetshomi zakhe, wayedla ngokumangaliseka, “Ingaba ikhona enye into engcono kunale? Hayi, ngokuqinisekileyo, yayingekho!”
Kusenjalo, ngenye imini, ngokukhawuleza, yathi yakhona. Kwihlobo elidlulileyo kwakukho ibhodi yokudayiva enye kuphela, kodwa aBaphathi ngoku bagqibe ekubeni bongeze iibhodi zokudayiva ezintsha kraca: encinane yolonwabo naleyo inomtsalane intle yokudayiva  usuka phezulu nenokuba yingozi!
UMojo wagxanya ngokuzithemba ukuya kwindawo yokudayiva usuka phezulu. Yayikhangeleka inde xa ijongelwe kufutshane kodwa akazange akhathale, waqalisa ukukhwela okuthatha ixesha elide ukuya encotsheni. Onke amehlo ayekuMojo… Kodwa, wathi akufika encotsheni, yabe ikho into eyayohlukile. Amanzi ayekhangeleka enomtsalane kwixesha elidlulileyo, ngoku ayekhangeleka eqine nkqi okwekhonkrithi. 
Kwavakala ilizwi elingavakali kakuhle elisuka ezantsi, “Qhubeka, mntwana! Kukho umgca apha ezantsi!”

Kodwa uMojo wayome nko yingqele. Ekugqibeleni, wehla kancinane elelini, waphindela kwindawo ekhuselekileyo.  
“Kuyoyikeka phezulu, akunjalo?” watsho uKatie. “Yizani, masenze ibhodi encinane.”

“Ku … kulungile
.” watsho uMojo, “ndi … ndiza kuziqhelanisa kwindawo engekho nzulu.”

Yaye ngoko ke, uMojo wahlala kwindawo engekho nzulu, oyisiwe. Rhoqo kwakubakho umhlobo owayedla ngokufika athi, “Mojo, ingaba ubukhe wayibona ibhodi yokudayiva entsha? Khawuze!”
Kodwa ngalo lonke ixesha uMojo wayethanda ukujonga ekupheleni kwedama lokuqubha yaye inye into awayecinga ngayo, uloyiko olukhwankqisayo awayenalo kwindawo yokudayiva eyayiphezulu kunene. 

Ingaba uMojo wayephelele ekubeni achithe inxalenye yehlobo ekwindawo engekho nzulu – ekunye neentsana?

Okanye ingaba anganako ukoyisa uloyiko analo?

Nicinga ntoni?

Ngoku lowo ngumbuzo onika umdla, ngenene.
ImiNgeni emiKhulu (isiQendu 2/3) | "AmaNyathelo amaNcinane" | IiMbono eziBaluleke gqitha — uMboniso kaMojo

Kwixesha elidlulileyo uMojo waye woyika lo gama wayezama ukwehla kwindawo yokudayiva ephezulu kodwa wakhawuleza wathatha isigqibo sokuba aloyise uloyiko lwakhe.

“Kulungile,” watsho, “Ufuna ukudanisa? Masidanise. Umbuzo ekufuneka nizibuze wona ngulo, ingaba niziva nithamsanqelekile? Kulungile, nyuka uye kwiPlanga?”
Kodwa nkqu nokucinga ngokubuyela kwindawo yokudayiva ephezulu kwamenza uMojo ukuba akhwankqiseke luloyiko waza wagqiba ekubeni, mhlawumbi, ebeya kuzonwabisa kakhulu ukuba ebesekhaya. 

Ekhaya wahlala kwade kwangumhla othile ekwaye kwafika ngawo uKatie. 

“Kutheni ungakhange uye edamini lokuqubha?” watsho.

“Mamelani, ngubani olifunayo… idama lokuqubha?” watsho uMojo. “Ndonwabe kakhulu apha.”

“Ingaba usakoyika ukudayiva usuka phezulu, he?”
“Ndiyoyika,” watsho uMojo. “Kufuneka undincede, Katie! Konke endikufunayo kukuhlamba kula manzi amyoli apholisayo ablowu.”

“Kulungile, ikhona into ebesinokuyizama,” watsho uKatie.

“Nokuba yintoni na!”

“Kulungile,” watsho uKatie, “Ke ingaba woyika kakhulu ukubuyela edamini lokuqubha? Kodwa, ingaba unako ukujonga kulo mfanekiso wedama lokuqubha? 
“Arha, susa oku phambi kwam!” watsho uMojo.

“Kulungile, uthini malunga nangoku?” watsho uKatie ezimela qelela phaya ngasemva.

“Yima phaya ngasemva!” watsho uMojo, “Yima qelele! Yima qelele! Ukuma kukuma qelele okanye kukuthi jaju phaya kude? Kulungile, asiyonto imbi leyo,” watsho uMojo.

“Kunjani ngoku?” wakhwaza uKatie ethatha unyawo esiza phambili.

“Ku… kulungile, kodwa hlala apho!” watsho. 
“Kulungile,” watsho uKatie, “Khawundixelele nje ukuba ndingaluthatha nini na olunye unyawo oluya phambili.”
UMojo ekugqibeleni waye wazola. UKatie wathatha olunye unyawo oluya phambili; kwanolunye.
Ekugqibeleni uMojo wayephethe umfanekiso wedama lokuqubha ezandleni zakhe.
“Ukwazile ukwenza oku!” watsho uKatie.

“Ndenze ntoni?” watsho uMojo, “Besifanele ukuba sibuyela kwiibhodi zokudayiva, singajongi kwimifanekiso!”
“Senza into ephambeneyo apha! Jonga kuyo yonke inkqubela-phambili esele uyenzile. Besele ndizokufika phaya ukuqala kwethu.”

“Ewe, kodwa ibilula kakhulu loo nto,” watsho uMojo.

“Inyathelo ngalinye obulithatha belilincinane kakhulu.”

“Uchan’ ucwethe!” watsho uKatie, “obo bubuhle becebo lamanyathelo amancinane ”

“Uthi yintoni?” watsho uMojo.

Kodwa kwathi kanye ngelo xesha kwanyanzeleka ukuba uKatie makagoduke ayokufumana isidlo sangokuhlwa yaye uMojo washiyeka emangalisekile, “ebethetha ukuthini uKatie ngecebo lamanyathelo amancinane?”

Mmh … ngoku lowo ngumbuzo onika umdla ngenene.
IMingeni emiKhulu (isiQendu 3/3) ("Icebo lokuthatha amanyathelo amancinane")/ ("Staircase Strategy")| IiMbono eziBaluleke gqitha — uMboniso kaMojo

Ngosuku olulandelayo uMojo wazama ukufumana isibindi sokubuyela edamini lokuqubha, kodwa ukudayiva usuka phezulu kwakumongamele. 

Kanye ngelo xesha uKatie weva kusithiwa, “Libala ngokudayiva usuka phezulu okwangoku. Uya kufikelela apho ekugqibeleni ukuba nje uthe gqolo ukuthatha amanyathelo amancinane ukuya phambili. Eli ke licebo lokuthatha amanyathelo amancinane (staircase strategy).”

“Oo, elo licebo lamanyathelo amancinane”) watsho uMojo, “E-ewe … Andiyiqondi mna loo nto.”
“Khumbula indlela owayitya ngayo laa lekese inkulu ekhangeleka ngathi buboya kwelaa theko lalo nyaka uphelileyo?” wabuza uKatie.
“Olu lolona suku lubhetele kakhulu lobomi bam!”

“Yaye, khumbula ngokuyaa ndandisithi andinako ukwenza oku?”
“Enyanisweni, ndinako ukwenza oku, kufuneka nje ndiqhubeke ngokumana ndiluma kancinane.”
“Uchan’ ucwethe!” watsho uKatie, “imingeni emikhulu inokoyikeka kakhulu. Kodwa likhona iqhinga lokuphumelela. Akukho mfuneko yokuba ujamelane nomngeni ngaxeshanye. Unokuwucukuceza ube ngamanyathelo angamasuntswana, amancinane. Emva koko, konke okufaneleke ukuba ukwenze kukumilisela ingqondo kwinyathelo elilandelayo. Ngalo lonke ixesha uthatha inyathelo, uya usiba nesibindi. Xa unako ukuba nesibindi, unako nkqu nokujamelana nemingeni emikhulu kunaleyo. Kodwa ulumke. Ukuba uzama ukuthatha amanyathelo amakhulu kakhulu, unokuphela unikezela. Yenza nje inyathelo libe lincinane; thatha amanyathelo awoneleyo amancinane yaye unokuzenza izinto ezazidla ngokukhangeleka ngathi azinako ukwenzeka.”

“Katie, uyingqondi!” watsho uMojo. 
Emva koko waguquka waya kwindawo yokudayiva usuka phezulu. “Ndiza kuwe, mfan’ omdala!” watsho.
UMojo waqhubeka ngokuthatha amanyathelo njengokuba uKatie wayetshilo, kwade kwathi, emva kwamanyathelo amaninzi amancinane, wazifumana ebuyele encochoyini yendawo yokudayiva ephezulu. Intliziyo yakhe yayibetha ngamandla, imilenze yakhe iqine nkqi, kodwa ngeli tyeli kukho into eyayohlukile. Wayesazi ukuba kwakunganyanzelekanga ukuba makanikezele kuba wayesoyika. Onke loo manyathelo mancinane amenza ukuba abe nesibindi. Ngoko ke, endaweni yokuhla abuyele kwindawo ekhuselekileyo, wathatha inyathelo elinye ukuya kwindawo esesiphelweni sendawo yokudayiva. Kwaza kwalandela elinye inyathelo; kwade ekugqibeleni kwashiyeka inyathelo lalinye kuphela ngaphezulu ekwakufuneka ukuba lithathwe. 
Ngoku nicinga ntoni?
Ingaba nina nakhe nawoyisa umngeni omkhulu ngokuthatha amanyathelo amancinane?

Mmh – ngoku lowo ngumbuzo onika umdla ngenene.
